
ТАҚРИЗ 
ба автореферати диссертатсияи Алишери Абдулмаҷид дар мавзуи 
«Таҳлили мавзуӣ ва мундариҷавии очеркҳои Шодон Ҳаниф» барои 
дарёфти дараҷаи илмии доктори фалсафа (РЬВ) - доктор аз рӯйи ихтисоси 
6В050400 - Рӯзноманигорӣ (6В050401 - Рӯзноманигорӣ)

Публитсистика ҳамчун соҳаи алоҳидаи эҷод дар ҳама давру замонҳо 
вазифаву ҳадафҳои худро дорад, ки он дар қолаби жанрҳои гуногун 
таъсир расондан ба афкори омма мебошад. Дар публитсистикаи тоҷик 
доир ба жанрҳои гуногуни журналистӣ, очерк, мавзуъ ва мундариҷаи 
осори публитсистони дигар корҳои илмӣ анҷом дода шуда бошанд ҳам, 
аммо вобаста ба нигоштаҳои Шодӣ Ҳаниф (Шодон Ҳаниф) таҳқиқи 
алоҳидаи илмӣ анҷом наёфтааст. Аз ин рӯ, омӯзиши мавзуи мазкур 
саривақтӣ мебошад. Аз муҳтавои автореферат бармеояд, ки диссертатсия 
аз муқаддима, ду боб, шаш зербоб, хулоса ва рӯйхати адабиёт таркиб 
ёфтааст. Дар муқаддима мубрамияти мавзуъ, зарурат ва ҳадафу 
вазифаҳои пажуҳиш, методи таҳқиқ, арзишҳои назарӣ ва амалии мавзуъ, 
дараҷаи таҳқиқи мавзуъ, нуктаҳои ба ҳимоя пешниҳодшаванда, 
навгониҳо, саҳми муаллиф дар ҷамъоварии маводи зарурӣ, тасвиби 
натиҷаҳо, омода намудани мақолаҳо ва маърузаҳо доир ба мавзуъ, ба 
таври фарогир таҳлил ва баррасӣ шудаанд. Пажуҳишгар ҳангоми таҳқиқ 
ба асарҳои муҳаққиқони тоҷик ва хориҷӣ такя кардааст, ки ин омил 
ҷанбаи илмии диссертатсияро тақвият бахшидааст

Боби аввал - «Рӯзгор ва фаъолияти эҷодии Шодон Ҳаниф» 
номгузорӣ шуда, аз се зербоб иборат аст. Дар ин зербобҳо таҳти 
унвонҳои «Ҳаёт ва фаъолияти эҷодии публитсист», «Сайре ба таърихи 
мавзуъ» ва «Муносибати фаъолонаи адиби публитсист ба ҳаёт» муаллиф 
тавонистааст, ки симои Шодон Ҳанифро ҳамчун адиб ва публитсисти 
шинохта, таъсири муҳити сиёсӣ, иҷтимоӣ ва маънавии ҷомеа дар тарбия 
ва камолоти мавсуф дар самти эҷодкорӣ ба риштаи таҳқиқ кашад. 
Ҳамзамон, муҳаққиқ дар заминаи омӯзиш ва таҳлил давраҳои гуногуни 
жанри очерк, мавқеъ ва нақши он дар публитсистикаро аз аввали асри 
XVIII, асри XIX, замони шуравӣ, давраи бозсозӣ ва даврони 
Истикдолияти давлатӣ ба таври ҳамаҷониба таҳқиқу таҳлил намудааст. 
Дар таҳқиқоти худ диссертант ба фикру андешаҳои муҳаққиқони ватанӣ 
ва хориҷӣ, аз қабили А. Саъдуллоев, И.К. Усмонов, М. Муродӣ, М. 
Муқимов, М.А. Абдуллоев, С.Н. Гулов, М.Э. Шоев ва дигарон такя

намуда, бар асоси таълифоти онҳо фикру мулоҳизаҳои хешро тақвият 
бахшидаст.

Боби дуюми диссертатсия «Таҳлили мундариҷавии очеркҳои Шодон 
Ҳаниф» унвон дошта, муҳаққиқ ҳамзамон ин бобро ба се зербоби дигар 
ҷудо намудааст. Дар зербоби «Бозёфтҳои эҷодии публитсист» раванди 
ташаккули очерк, муносибати адиб ба мавзуъ ва таъсирбахшу воқеӣ 
тасвир гардидани қаҳрамононаш мавриди таҳлилу таҳқиқ қарор 
гирифтааст. Зербоби дуюми боби дуюм «Ҷаҳонбинӣ ва мавқеи 
ҷамъиятии муаллиф» номгузорӣ гардида, дар ин зербоб муҳаққиқи ҷавон 
доираи ҷаҳонбинии адиб дар бозтоби масъалаҳои муҳимми ҷомеа ва 
симои қаҳрамонони очеркҳои Шодон Ҳанифро таҳқиқ намуда, 
истеъдоди баланд ва камолоти ин нависандаро хуб тасвир намудааст. 
«Масъалагузорй дар очеркҳои Шодон Ҳаниф» зербоби сеюми боби дуюм 
буда, диссертант дар он масъалагузориву симосозӣ, интихоби мавзуъ ва 
истеъдоди адиб ва публитсист Шодон Ҳанифро мавриди пажуҳиш қарор 
додааст.

Бобу фаслҳои диссертатсия ба ҳам пайванди устувори мантиқӣ 
дошта, ҳамдигарро такмил мебахшанд. Дар қисмати хулоса диссертант 
ба таври мушаххас дар 14 банд таҳқиқоти худро асоснок намудааст. 
Маводу матолиби интишорнамудаи муаллиф ба талаботи Комиссияи 
олии аттестатсионии назди Президенти Ҷумҳурии Тоҷикистон ҷавобгӯ 
мебошад.

Дар баробари ин дастовардҳо, дар автореферат баъзе камбудиҳо низ 
ҷой доранд:

1. Агар рисола аз ду боби се фасла нею аз се боб бо фарогирии ду 
фасл иборат мебуд, беҳтар мешуд.

2. Ба андешаи мо, агар диссертант ба ҷанбаҳои публитсистии осори 
бадеии Шодон Ҳаниф низ дар доираи як фасл таваҷҷуҳ мекард, арзиши 
илмии диссертатсия меафзуд.

3. Диссертант таносуби жанрии эҷодиёти Шодон Ҳанифро низ 
таҳқиқ мекард, арзиши илмии кор боз ҳам бештар мегардид.

Камбудиҳои зикршуда ба арзиши илмии диссертатсия таъсир 
намерасонанд. Диссертант вазифаҳои дар пеш гузоштаашро иҷро 
кардааст ва автореферат мазмуни диссертатсияро инъикос мекунад. 
Автореферати диссертатсия бо забонҳои тоҷикӣ ва русӣ аз нигоҳи 
сохтор, мундариҷа, муҳтаво ва мазмун дуруст таҳия шуда, моҳияти 
асосии кори диссертатсиониро фаро мегирад.

Автореферати диссертатсияи Алишери Абдулмаҷид дар мавзуи 
“Таҳлили мавзуӣ ва мундариҷавии очеркҳои Шодон Ҳаниф” таҳқиқи 
анҷомёфта буда, ба талаботи таОияи авторефератҳо мувофиқат мекунад. 
Муаллиф барои дарёфти дараҷаи илмии доктори фалсафа (РИЭ) - 
доктор аз рӯйи ихтисоси 6В050400 - Рӯзноманигорӣ (6В050401 - 
Рӯзноманигорӣ) сазовор мебошад.

Муқарриз:
номзади илми филология,
муовини аввали директори / '
Радиои “Тоҷикистон” / Шоҳиён Мансур Бойзода
«24» ноябри соли 2023

Имзои Шоҳиён Мансур Бойзодаро тасдиқ мекунам:
сардори раёсати кадрҳо, 
таъминоти ҳуқуқӣ ва коргузории 
Кумитаи телевизион ва радио Шокирзода М.

Нишонӣ: Ҷумҳурии Тоҷикистон, 
шаҳри Душанбе, кӯчаи Шероз, 31
Тел:. (+992) 227 49 90, 988 88 26 46
Е-шаП: тапзиг91 @тЪох.ги
«24» ноябри соли 2023

